
Der erwählte Bischof Heinrich von Speyer scheidet mit dem Propste von St.
Guido allda die zu Unterhaltung der beständigen Vikare an der Pfarrkirche

zu Ketsch und an der Kapelle zu Öwisheim nöthige Congrua aus.

Kestenburg, 1250. Juli 25.

Heinricus, dei gracia Spirensis electus, imperialis aule cancellarius, univer-
sis Christi fidelibus, tam presentibus quam futuris, presentem paginam in-
specturis, salutem in domino sempiternam. Cum nos proventus parrochialis
ecclesie de Ketsch et capelle de Auweszheim1 in usus fratrum maioris eccle-
sie Spirensis concesserimus convertendos, prout a summo pontifice super hoc
plenam accepimus facultatem, et mandatum eiusdem pontificis continebat,
quod congrua porcio de ipsis proventibus deberet vicariis in eisdem residen-
tibus assignari ad ipsarum onera supportanda, nos cum venerabili preposito
sancti Gwidonis Spirensis, archidiacono utriusque loci, cuius ad hoc auctori-
tas et consensus secundum iuris exigenciam requirenda fuerant, porcionem,
que congruat utrique vicario, verbotenus exprimendam decrevimus et ta-
xandam et in maioris evidencie documentum taxacionem eiusdem porcionis
presentibus inserendam, iure diocesani et archidyaconi salvo in omnibus exis-
tente, quibus racione presencium nolumus preiudicium generari. Sane vicario
ecclesie de Ketsh constituimus de proventibus ipsius ecclesie decem modios
siliginis, decem modios spelte et decem modios avene annis singulis persolven-
dos, minutam decimam, totius parrochie; preterquam de ortis et nutrimentis
animalium monachorum monasterii de Mulenbrunne, a quibus per sedem
apostolicam sicut ceteri fratres Cisterciensis ordinis ab antiquo privilegialiter
sunt exempti, oblaciones suas nichilominus percipiet idem vicarius et que ex
testamento decedencium sive devocione fideliam iuste et racionabiliter pote-
rit adipisci. Vicario vero capelle de Auweszheim huiusmodi porcionem sine
additamento quolibeta ordinamus, videlicet quatuor modios siliginis, quatuor
modios spelte et quatuor modios avene de ipsius capelle proventibus annua-
tim. In cuius rei testimonium et perpetuum munimentum sigillum nostrum
et sigillum archidyaconi prelibati presentibus sunt appensa.

Acta apud Kestenburch2, anno domini millesimo ducentesimo quinquagesimo
octavo kalendas Augusti.

aDie Abschrift hat fälschlich quelibet.

1Oberöwisheim.
2Kestenburg, die sogenannte Maxburg, beziehungsweise das Hambacher Schloss bei
Hambach, Neustadt an der Weinstraße, NW.

Nach dem Liber Obligationum des Stifts Speyer im GLA Karlsruhe, Bd. I, fol. 162
a. Weitere Abschrift im Codex minor Spirensis, fol. 55 b, im GLA Karlsruhe.

